
 I   ვარიანტი

I. ტექსტის რედაქტირება  
 

 

 

 

 

 

 

 

 

 

ყურადღებით წაიკითხეთ ქვემოთ მოცემული ტექსტი. გაასწორეთ მორფოლოგიურ-ორთოგრაფიული, სინტაქსური, 

პუნქტუაციური შეცდომები და სტილისტიკური ხარვეზები და ისე გადაწერეთ მთელი ტექსტი, რომ მისი შინაარსი არ 

შეცვალოთ.  

გაითვალისწინეთ, ქულები დაგაკლდებათ თქვენ მიერ გადაწერილ ტექსტში დაშვებული თითოეული შეცდომის, ხარვეზისა 

თუ უზუსტობის გამო. 

თუ ამოიწერთ მხოლოდ ცალკეულ ფორმებსა და შესიტყვებებს ან რამდენიმე წინადადებას, ნაშრომი არ შეფასდება. 

(16 ქულა) 1. 

ცნობილი ქართველი მხატვარი ქეთევან მაღალაშვილი 1894 წელს დაიბადა ქუთაისში. 1912 წელს ქეთევანი თბილისის 

სამხატვრო სასწავლებელში ჩაირიცხა. შემდეგ მან სწავლა გააგრძელა მოსკოვში ფერწერის სკოლაში. 1917 წელს იგი თბილისში 

დაბრუნდა. აქ მაღალაშვილი შეხვდა ქართული კულტურის დიდ მოამაგეს, დიმიტრი შევარდნაძეს ვისი რჩევითაც ქართველი 

მოღვაწეების პორტრეტების შექმნა დაიწყო. ამავე პერიოდში ქეთევანი მონაწილეობდა ექსპედიციებში რომელიც ქართველ 

ხელოვანთა მიერ იყო ორგანიზებული. ახალგაზრდა მხატვრები მუშაობდნენ საქართველოს სხვადასხვა კუთხეში რადგან 

ძველი ფრესკები შეესწავლათ და მათი ასლების გადაღება მოეხდინათ. 

1921 წლიდან ქეთევანმა მუშაობა დაიწყო სურათების ეროვნულ გალერეაში. ამავე პერიოდში მან თეატრალურ 

სტუდიისათვის შექმნა ქართული ტანსაცმლის ესკიზები. 1923 წელს მაღალაშვილი სასწავლებლად მიუნხენში გაემგზავრა, 

მოგვიანებით კი საცხოვრებლად პარიზში გადავიდა სადაც კოლაროსის აკადემიაში სწავლობდა ელენე ახვლედიანთან ერთად.  

პარიზში ცხოვრებამ და ცნობილ მხატვრებთან ურთიერთობამ მაღალაშვილის შემოქმედებაზე დიდი გავლენა იქონია. 

ხელოვნებათმცოდნეების შეფასებით პროფესიულმა დაოსტატებამ მხატვარს მეტი სილაღე შეძინა და ის შინაგანად 

გაანთავისუფლა.  

1926 წლიდან ქეთევან მაღალაშვილი ეროვნულ გალერეაში მუშაობდა რესტავრატორათ და აგრძელებდა პორტრეტების 

ხატვას. მან თავისი დროის ბევრი გამოჩენილი ადამიანის პორტრეტი შექმნა.  

II. წაკითხულის გააზრება და წერითი დავალება  
 

 

 

 

 

აირჩიეთ ქვემოთ მოცემული ორი ტექსტიდან ერთ-ერთი (ტექსტი I ან ტექსტი II) და დავალებები მხოლოდ ამ 

ტექსტის მიხედვით შეასრულეთ! 

ტექსტი I 
 

ყურადღებით წაიკითხეთ მონაკვეთი ვაჟა-ფშაველას პოემიდან „სტუმარ-მასპინძელი“: 
                  

– სად მიხვალ, სადა, წყეულო? 

საითკე მიეჩქარები?! 

ვინ გაჭმევს კაის ყმის ლეშსა? 

ძაღლო, დაგიდგა თვალები! 

შენს საჯიჯგნადაც გამხდარა 

ზვიადაურის ძვალები?!“ – 

სთქვა ეს აღაზამ და ქვებსა 

ესროდა ხშირა-ხშირადა. 

მირბის და მისდევს შმაგადა 

კლდიანი ხევის პირადა. 

ხმა ისევ ესმის მკვდრებისა, 

მას ბანს აძლევენ მთანიცა, 

სამდურავს ეუბნებიან 

აღაზას გიშრის თმანიცა. 

მოუახლოვდა თავის სახლს, 

სინათლე მოსჩანს იქითა; 

უნდა იძახოს: „მიშველეთ“, 

ხმა მიაწვდინოს შიგითა, 

კითხვებზე გადასვლა: 2; 3; 4; 5; 6; 7; 8; 9; 10; 11. 

მაგრამ ვერ ამბობს ვერაფერს, 

ოფლი წყლად მოსდის შუბლზედა... 

მივიდა სულშეხუთული 

და გადაიქცა ზღურბლზედა. 

კერის პირს იჯდა ჯოყოლა, 

მუხლი გადეგდო მუხლზედა. 

„ვაჰმეო“, – ეს კი იძახა, 

სიტყვა გაუშრა ენაზე. 

ქმარმა მოჰხვია ცოლს ხელი 

და მიითრია კერაზე. 
 

– რა დაგემართა, დიაცო? – 

ჩაეკითხება მშფოთვარე, – 

სხვა სადარდელი მაკლია, 

ახლა შენ მექმნა მოზარე?! 

რა დაგემართა, რა არი? 

მითხარ, გახსენი ბაგეო! 

ხომ არვინ მოიწადინა 

გადაეგორე მკლავზეო? 

მითხარ, არ გაჭმევ იმის ჯავრს, 

ვანანებ ემავ წამზეო. 

ჩემის ნამუსის შემბღალავს 

კითხვებზე გადასვლა: 2; 3; 4; 5; 6; 7; 8; 9; 10; 11. 

მალე მოვიყვან ჭკვაზეო, 

როგორც ვანანე მუსასა 

მიხდომა სხვისა კარზეო. – 

პასუხს ელოდა ცოლისგან, 

დასჩერებოდა თავზეო 

და თანაც ხანჯარს ჰბღუჯავდა 

ხელი ეკიდა ტარზეო. 

ქალი ვერაფერს ამბობდა, 

გაჰმტკნარებოდა სახეო.  
 

თავს დასტრიალებს ჯოყოლა, 

ელის, რას ეტყვის ცოლია, 

შუაღამის დროს აღაზამ 

თანთან მოიცა გონია. 

უთხრა ჯოყოლას: „რას ამბობ? 

თავი რად დაიღონია? 

რად მოიგონებ იმასა, 

რაიც არ მოსაგონია? 

სულ ტყუილია... კაცისა 

არსად მინახავს ჭაჭანი, 

ვინ გამიბედავს მაგასა, 

რად მინდა ლეჩაქ-კაბანი?! 

კითხვებზე გადასვლა: 2; 3; 4; 5; 6; 7; 8; 9; 10; 11. 

სასაფლაოდამ დავბრუნდი, 

შენს ცხენს ვეძებდი ხევებში, 

ცხენის მაგივრად ბედკრული 

შიგ შევერიე დევებში. 

დამიხვდა შავნაბდიანი, 

უზარმაზარი ტანისა, 

(ჯერაც თვალებში მიელავს 

სიმყრალე იმის კანისა), 

დიდყურა, კბილებღაჯუნა, 

უმსგავსო, ფერად შავისა; 

ხელები გამომიწვადა, 

დიდი ხელები თავისა, 

მთის ოდნად სჩანდა მის თავზე 

მოშავფრო ქუდი ტყავისა. 

თან მითხრა: „ჩემთან წამოდი, 

ჩემთან იცხოვრე, ქალაო, 

ბევრი მაქვს ოქრო და ვერცხლი,  

არაფერს დაგიმალაო“. 

მე გამოვიქეც, შევშინდი, 

დევიც მომდევდა ღრიალით; 

მთელი ქვეყანა იძვროდა 

კითხვებზე გადასვლა: 2; 3; 4; 5; 6; 7; 8; 9; 10; 11. 

იმის ფეხებქვეშ გრიალით; 

მზარავდა ეს ხმაც, მთა-ბარიც 

წაღმა-უკუღმა ტრიალით, 

ძლივს მოვაღწიე და გამცნე 

ჩემი ვაება ხრიალით“. 
 

ჯოყოლა ეტყვის: – „დევს გარდა 

სხვა რამ საქმეა კიდევა, 

ჩემს ჭკვას არ სჯერა ნათქვამი, 

ჩემი ფიქრები ირევა. 

ნამტირალევი რადა ხარ? 

ღაწვებზე ცრემლი გდენია; 

ჩქარა სთქვი, სწორედ მითხარი, 

თორემ ვერ მომითმენია! 

სადარდო, საგულისხმო რამ 

გრძნობა გულს გადაგფრენია. 

ჩემს თვალებს ვერ დაემალვის 

იმ გრძნობის ნაკვალევია; 

არ შაიძლება არ დაჩნდეს 

ნასვამი, დანალევია!..“ 
 

 – „რა დაგიმალო, ჯოყოლავ, 

კითხვებზე გადასვლა: 2; 3; 4; 5; 6; 7; 8; 9; 10; 11. 

ან რად შემრისხავ თქმისადა? – 

ეტყოდა ცოლი და ნაზი 

თრთოლა მიეცა ხმისადა – 

ცრემლები შემიწირია 

იმ შენის მეგობრისადა. 

ძლიერ შემბრალდა ბეჩავი, 

რომ უცხოეთში კვდებოდა, 

არც ნათესავი, არც მოძმე, 

რომ ვისმე შეჰბრალებოდა! 

მაგრამ, როს ჰკლავდენ ხანჯრითა, 

ოდნავაც არა ჰკრთებოდა. 

იქნებ შენც გცოდე, ღმერთსაცა, 

მაგრამ ვიტირე, რა ვქნაო!“ 

– „მაგისთვის როგორ შეგრისხავ? 

ტყუილს სჯობს სიმართლის თქმაო. 

იტირე?! მადლი  გიქნია, 

მე რა გამგე ვარ მაგისა? 

დიაცს მუდამაც უხდება 

გლოვა ვაჟკაცის კარგისა“. 

 

კითხვებზე გადასვლა: 2; 3; 4; 5; 6; 7; 8; 9; 10; 11. 

ყურადღებით გაეცანით ტექსტს. კითხვებზე პასუხების გაცემა მაშინ დაიწყეთ, როდესაც ტექსტის შინაარსი მთლიანად გასაგები 

იქნება. მოცემული ოთხ-ოთხი პასუხიდან აირჩიეთ მხოლოდ ერთი. არჩეული პასუხი გადაიტანეთ პასუხების ფურცელში 

ამგვარად: პასუხის შესაბამის უჯრედში გააკეთეთ აღნიშვნა – X. 

 

 

 

(1) 2. რა მხატვრული საშუალებაა:  

„სამდურავს ეუბნებიან 

აღაზას გიშრის თმანიცა“ ?  

  

ა)  ალუზია. 

ბ)  გაპიროვნება. 

გ)  ირონია. 

დ) შედარება. 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 3. ჯოყოლას რა სულიერ მდგომარეობას გამოხატავს სიტყვები:  

„ვაჰმეო“, – ეს კი იძახა, 

სიტყვა გაუშრა ენაზე“. 

 

ა)  განრისხებას. 

ბ)  იმედგაცრუებას.   

გ)  სინანულს. 

დ) შეშფოთებას.  

 

              

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 4. რატომ „ჰბღუჯავდა“ ჯოყოლა ხანჯალს? 

 

ა)  აღაზას დასჯას აპირებდა.   

ბ)  ბრაზის მოთოკვას ცდილობდა. 

გ)  სიმშვიდეს ინარჩუნებდა. 

დ) შურისძიება სწყუროდა. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 5. რას ნიშნავს სიტყვები: „გაჰმტკნარებოდა სახეო“ ? 

 

ა)  გაფითრებული იყო.   

ბ)  გულგრილობა ემჩნეოდა.   

გ)  თვალცრემლიანი იყო. 

დ) მრისხანება აღბეჭდვოდა. 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 6. რას გვეუბნება აღაზას შესახებ მისივე სიტყვები: „რად მინდა ლეჩაქ-კაბანი“ ? 

 

ა)  ნებისმიერ განსაცდელს ადვილად გადაიტანს. 

ბ)  შეუძლია მტერს მედგრად დაუპირისპირდეს. 

გ)  შეუძლია საკუთარი ღირსება თვითონ დაიცვას. 

დ) წინაპართა ადათ-წესებს არასდროს უღალატებს.  

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 7. რომელია ჰიპერბოლა? 

 

ა) „მთის ოდნად სჩანდა მის თავზე 

  მოშავფრო ქუდი ტყავისა“.  

ბ) „შენს საჯიჯგნადაც გამხდარა 

ზვიადაურის ძვალები?!“ 

გ) „ჩემის ნამუსის შემბღალავს 

მალე მოვიყვან ჭკვაზეო“. 

დ) „ხომ არვინ მოიწადინა 

გადაეგორე მკლავზეო?“ 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 8. რატომ უჭირს აღაზას ჯოყოლასათვის გონების დაკარგვის ნამდვილი მიზეზის გამხელა? 

 

ა)  ეშინია, რომ ქმარი მის საქციელს ვერ გაიგებს.    

ბ)  მიაჩნია, რომ ქმარი საქვეყნოდ შეარცხვინა. 

გ)  ნანობს, რომ ოჯახის მოსისხლე შეიბრალა.  

დ) რცხვენია, რომ გულჩვილობა გამოიჩინა. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 9. რომელი სტროფიდან ჩანს, რომ ჯოყოლა კარგად იცნობს ცოლის ბუნებას? 

 

ა)  „ნამტირალევი რადა ხარ? 

ღაწვებზე ცრემლი გდენია“. 

ბ)  „რა დაგემართა, რა არი? 

მითხარ, გახსენი ბაგეო!“ 

გ)  „სადარდო, საგულისხმო რამ 

გრძნობა გულს გადაგფრენია“. 

დ) „ჩქარა სთქვი, სწორედ მითხარი, 

თორემ ვერ მომითმენია!“ 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 10. აღაზას რა თვისება ჩანს სიტყვებში: 

„იქნებ შენც გცოდე, ღმერთსაცა, 

მაგრამ ვიტირე, რა ვქნაო“ ? 

 

ა)  გამჭრიახობა. 

ბ)  გულწრფელობა.    

გ)  მოხერხებულობა.  

დ) შორსმჭვრეტელობა.  

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

(1) 11. რატომ მოუწონა ჯოყოლამ მეუღლეს საქციელი?   

 

ა)  მიაჩნია, რომ დაღუპულის დატირება ყველას მოვალეობაა.  

ბ)  მიაჩნია, რომ ვაჟკაცობის დაფასება კეთილშობილური საქციელია.  

გ)  ხვდება, რომ აღაზას საქციელი წამიერი სისუსტის გამოვლინებაა. 

დ) ხვდება, რომ ოჯახური ურთიერთობის გამწვავება დაუშვებელია. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

დაბრუნება ტექსტის მეექვსე გვერდზე 

ყურადღებით გაეცანით დავალების პირობას. 

ჩამოაყალიბეთ თქვენი აზრი ნათლად, მკაფიოდ და დასაბუთებულად, არგუმენტები გაამყარეთ სათანადო მაგალითებით. 

მსჯელობა უნდა იყოს ლოგიკურად გამართული და აბზაცებით დანაწევრებული. შეარჩიეთ შესაბამისი სტილი. დაიცავით 

სალიტერატურო ენის ნორმები. 

ნაშრომი შესრულებული უნდა იყოს გასაგები (გარკვეული) ხელწერით. ის მონაკვეთები, რომელთა ამოკითხვაც 

გაძნელდება, შეფასებისას მხედველობაში არ იქნება მიღებული. 

გაითვალისწინეთ:  
ნაშრომი არ გასწორდება, თუ თქვენი მსჯელობა შემოიფარგლება ოთხი-ხუთი წინადადებით. 
ნაშრომი, რომლის მოცულობა არ აღემატება 150 სიტყვას, ენობრივი თვალსაზრისით არ შეფასდება. 

 
 

 

(34) 12. ადამიანებს შორის ურთიერთგაგება მხოლოდ მაშინაა შესაძლებელი, როდესაც მათ საერთო ფასეულობები აქვთ.  

 

        იმსჯელეთ, როგორაა წარმოჩენილი მოცემულ ტექსტში ეს საკითხი და რამდენად აქტუალურია იგი.  

ტექსტი II 
 

ყურადღებით წაიკითხეთ რევაზ ინანიშვილის მოთხრობა „ფიროსმანი“: 

 

– ფიროსმანმა რომ სმას უმატა და უმატა, – გვიყვებოდა ერთი თვალებგაბრწყინებული ყმაწვილი კაცი, – მეგობარმა 

მხატვრებმა გადაწყვიტეს რამე უნდა ვუშველოთ, თორემ დაიღუპებაო. ფული შეაგროვეს, ღვინის სარდაფი უყიდეს მთელი 

უძრავ-მოძრავით, ჩააბარეს და დაანამუსეს: ივაჭრე, თან ხატე, და თუ დალევა მოგინდეს, სხვაგან ნუღარ წახვალ, ისევ აქ 

დალიეო. ფიროსმანი ყველაფერზე დათანხმდა. ასეთი კაცი იყო – მაღალი, ხმელ-ხმელი, პირქუში, ბოხხმიანი, და მაინც 

დამყოლი. ბავშვს რომ ეთქვა: – არაფრის მაქნისი არა ხარ, არაფერს არ წარმოადგენ ამ ქვეყნისთვისო, – თავზე მოფერებით 

გადაუსვამდა ხელს, ჩაეღიმებოდა და ასე მიუგებდა: – მართალი ხარ, მეც ბევრჯერ მიფიქრია ამაზეო. მეგობარ მხატვრებთან 

ხომ შემოპარული კაცივით იქცეოდა... თუ, რა თქმა უნდა, ჟინის ჭია არ ჰყავდა შემჯდარი. 

არავინ არ იცის მისი დახლის ამბავი. სარდაფი ყოველთვის სავსე იყო მუშტრით, აურაცხელი ღვინო-არაყი ისმებოდა, 

სარდაფის პატრონს კი, ისევ „ხუდოჟნიკ ნიკალას“1 რომ ეძახდნენ, ყოველთვის ერთი მუხლებთან გამობერილი „დიაგანალის“ 

შარვალი და სატინის ხალათი ეცვა, ყოველთვის დაბრეცილი ჩექმებით დადიოდა. 

ეს კია – შაბათ საღამოს, როცა სხვა დუქნების შემოსავალი ერთიათად მატულობდა, ფიროსმანი სულ არ ვაჭრობდა. მაშინ 

მხრებშემოჭმუჭნულ პიჯაკს შემოიცვამდა, ჩექმებს გააპრიალებდა, თმას დაივარცხნიდა, ულვაშებს დაიპეწავდა და გოლოვინის 

პროსპექტზე2 გავიდოდა. მიდიოდა ჯიბეებში ხელებჩაწყობილი, მძიმედ, ხველებ-ხველებით, ხან ამას დაუძახებდა სიცოცხლესა 

და გამარჯვებას, ხან იმას. თუ რაღაც საინტერესო რამ იყო – ქართულ თეატრში ან ოპერაში შეუხვევდა... 

 
კითხვებზე გადასვლა: 2; 3; 4; 5; 6; 7; 8; 9; 10; 11. 

                                                           
1 ხუდოჟნიკი – მხატვარი. 
2 გოლოვინის პროსპექტი – დღევანდელი რუსთაველის პროსპექტი თბილისში. 

იმ შემოდგომას ერთი ფრანგი მოცეკვავე ქალი ჩამოვიდა. მარგარიტა ერქვა. ცეკვით ხომ ცეკვავდა, ლამაზი იყო – მთელი 

თბილისი გადარია. ეს გაფცქვნილი თავადები და თავქარიანი სტუდენტები უკანასკნელ ხონჯრებსაც კი აგირავებდნენ, ოღონდ 

იმ ქალისთვის ერთხელ მაინც მოეკრათ თვალი. თეატრის წინ ზედახორა ჰქონდათ გამართული. იყო ხორხოცი, 

ბილწსიტყვაობა, ჟინიანი ხვიხვინი და ათასი სხვა ოხრობა. 

აბა, ფიროსმანი რაღა დღეში ჩავარდებოდა – ლამაზი რამის გულისთვის ეშმაკსაც კი რომ მიჰყიდდა სულს! ტყავი გაიძრო, 

ვიღაც სპეკულანტი3 ააშენა და პარტერის რიგში გამოიჭიმა. 

ზის და ელოდება. 

აიხადა ფარდა. გამოჩნდა ის დედოფალასავით თვალებფოფინა მარგარიტა. დარბაზმა იქუხა, ვიღაც-ვიღაცები დასაბმელები 

გახდნენ. ფიროსმანი კი ზის და მარტო ის ემჩნევა, რომ წელში იმართება და სახე ებადრება თანდათან. ასე ამაღლებული, 

სახეგაბრწყინებული იჯდა პირველ განყოფილებაზე, ანტრაქტზე, მეორე განყოფილების დაწყებისას... მერე უცებ წამოდგა, უკან 

გაიყოლა უამრავი დამცინავი თვალი და გარეთ გავარდა. თავისი ღვინის სარდაფი მთელი უძრავ-მოძრავით, ვიღაც სომხის 

მიკიტანს მიაჩეჩა, სურათები იყო თუ იარაღები, ისიც ზედ მიაყოლა, აღებული ფულით მებაღეებს და საყვავილეებს ჩამოუარა, 

რაც კი თბილისში შემოდგომურა ყვავილები იყო, მთლიანად იყიდა, ათი ეტლი დააზვინინა და სასტუმრო „პალას-ოტელს“ 

მიაყენა. 

წარმოდგენის შემდეგ ბანკეტი ჰქონდათ. მარგარიტას იქ შეგვიანებოდა და სასტუმროში გათენებისას დაბრუნდა. 

ყვავილებით სავსე ეტლები სასტუმროს წინ ასე ორ მწკრივად იდგნენ. 

– მეჩვენება თუ რა არისო, – შიშით შეჩერდა მარგარიტა, მაგრამ ამ დროს ქართულ ქულაჯაში გამოწყობილი ბიჭი წარუდგა 

წინ, ერთი დიდი ხავერდოვანი შავი ვარდი მიართვა და თავაზიანად მოახსენა: 

– ამ ვარდს და ამ ყვავილებს მხატვარი ფიროსმანი გიძღვნით თქვენო. 

 
კითხვებზე გადასვლა: 2; 3; 4; 5; 6; 7; 8; 9; 10; 11. 

 
                                                           
3 სპეკულანტი – გადამყიდველი. 

მარგარიტა არაერთი ევროპელი თავიგლეჯია ვაჟკაცის დარდიმანდობის მიზეზი ყოფილა, მაგრამ ასეთ რამეს მაინც 

პირველად ხედავდა. 

– მხატვარი? თვითონ მხატვარი სად არისო. 

ამაზეც უბრალოდ, თავაზიანად მოახსენეს: აქ, ჩვენთან, მტკვრის პირას, ბაღია. ბაღში დიდი ხეები დგას და დიდი მთვარე 

იცის. ფიროსმანი ახლა იქა ზის და თქვენს სადღეგრძელოს სვამსო. 

ამან მთლად გადარია: წავალ და მე თვითონ ვნახავო, მაგრამ ვიღაც დარბაისლებმა უდროობა მოიმიზეზეს, ვიღაცებმა 

ხვალინდელი დღე შეახსენეს, თვითონაც იფიქრა – ვაითუ დაღლილ-დაქანცულს ცუდი შთაბეჭდილება დაეტოვებინა 

მხატვარზე, რომელიც უთუოდ დიდი გემოვნების პატრონი ჩანდა. დანაღვლიანდა, განმარტოვდა და მერე თვალცრემლიანმა იმ 

ქართულ ქულაჯიან ბიჭს თავისი სურნელოვანი სადარბაზო ბარათი გაატანა „ბატონ ფიროსმანთან“: ნაშუადღევისათვის 

დიდის მოწიწებით თავისთან იწვევდა. 

ფიროსმანი ცას შესწვდა სიხარულით. ვინც კი აიარ-ჩამოიარა, ყველა სუფრაზე მიიპატიჟა, ხელადები დააჯარებინა, 

დამკვრელების კიდევ ერთი დასტა დაისვა და ქეიფი განაახლა. 

ეს დალოცვილი სასმელი უგემურად არასოდეს სჩვენებია, მაგრამ იმ დღეს მთლად გაახელა. ფიალას ფიალაზე სცლიდა, 

ტიროდა, იცინოდა, ყველაფერი ელამაზებოდა, ყველაფრის გულში ჩახუტება უნდოდა, ყველაფერზე მტლად დადებას 

ეპირებოდა. 

გათენდა. ამოვიდა მზე.  

– გეყოფა, ნაშუადღევს სხვაგან ხარ წასასვლელიო! – რამდენჯერმე შეახსენეს მეგობრებმა, მაგრამ ფიროსმანმა 

ნაშუადღევამდე ვერ იმყოფინა ვერც ღვინო, ვერც იეთიმ გურჯის ლექსი და ვერც ძმაბიჭების „ალავერდი-იახშიოლ“... 

გვიან ღამით წამოდგა. ქამარი გაისწორა, პიჯაკს მკლავი გაუყარა, საყველაწმინდო დალია, ულვაშები ხელის გულით 

გადაიპეწა და ეტლი „პალას-ოტელისაკენ“ დააძვრევინა. 

იქ შემდეგი მოახსენეს: 
კითხვებზე გადასვლა: 2; 3; 4; 5; 6; 7; 8; 9; 10; 11. 

– ქალბატონი მარგარიტა ნაშუადღევიდან ვიღაცას ელოდა, ნერვიულობდა, წუხდა, სხვა არავინ მიუღია... ხოლო ცხრა 

საათზე პეტერბურგს გაემგზავრა თავის თეატრთან ერთადო. 

ფიროსმანმა ეტლამდე ძლივს მიათრია მოწყვეტილი ფეხები, ზედ აბობღდა, ისევ ორთაჭალისკენ დაახვევინა, იქ ბალახებზე 

წაიქცა, ხელადა ჩაიხუტა და გაქვავდა. 

მედუდუკეებმა გუმანით იგრძნეს, რა ცეცხლიც მოსდებოდა მათ საყვარელ მხატვარს, – ვაიმე, ვაიმეო, – გააქნიეს თავები 

სინანულით, ერთმანეთს გადახედეს და დამწვრისა დაუკრეს: „კარგი იყო არ მენახე თავიდანო“ და სხვა... 

 

აი, მეგობრებო, როგორ ლამაზად ავსებს თავისი დიდი მხატვრის უცნობ ბიოგრაფიას ჩვენი ჭკვიანი ხალხი. შენ, ვიცი, რასაც 

მეტყვი: ფიროსმანისთვის ღვინის სარდაფი არავის არ უყიდნიაო, ფიროსმანს ფრანგი მარგარიტასთვის ეტლებით ყვავილები არ 

მიუძღვნიაო, შავი ვარდი რაღაა, ეს რაღამ მოაგონათო... რამ მოაგონათ მთლიანად ეს ამბავი – წადი და თუ ამ ქვეყანაზე თითო 

თლაშოი4 არყის ფასად დახატული, ბავშვის თვალებივით მეტყველი სურათები შეგხვდეს სადმე – ამას ეს სურათები გეტყვიან 

მხოლოდ... 
 

 

კითხვებზე გადასვლა: 2; 3; 4; 5; 6; 7; 8; 9; 10; 11. 
 

 

 

 

 

 

 

                                                           
4 თლაშო – არყის სასმელი თლილი ჭიქა. 

ყურადღებით გაეცანით ტექსტს. კითხვებზე პასუხების გაცემა მაშინ დაიწყეთ, როდესაც ტექსტის შინაარსი მთლიანად გასაგები 

იქნება. მოცემული ოთხ-ოთხი პასუხიდან აირჩიეთ მხოლოდ ერთი. არჩეული პასუხი გადაიტანეთ პასუხების ფურცელში 

ამგვარად: პასუხის შესაბამის უჯრედში გააკეთეთ აღნიშვნა – X. 

 

 

 

(1) 2. ფიროსმანის რა თვისება ჩანს სიტყვებში: „შემოპარული კაცივით იქცეოდა“ ?  

 

ა)  სითამამე.   

ბ)  მორიდებულობა.   

გ)  დაუფიქრებლობა. 

დ) სიჯიუტე. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 3. რატომ არ ვაჭრობდა ფიროსმანი „შაბათ საღამოს, როცა სხვა დუქნების შემოსავალი ერთიათად მატულობდა“ ?  

 

ა)  შაბათობით ორთაჭალის ბაღებში მეგობრებთან ქეიფობდა.   

ბ)  შაბათს ბევრი მუშტარი მოდიოდა და შრომა ეზარებოდა. 

გ)  არ უნდოდა, რომ სხვის დუქნებს შემოსავალი მოჰკლებოდა. 

დ) დიდი შემოსავლის მიღებით არ იყო დაინტერესებული.  

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 4. რას გულისხმობს ავტორი სიტყვებში: „ეშმაკსაც კი რომ მიჰყიდდა სულს“ ?  

  

ა)  ახლობელს გაწირავდა.     

ბ)  ბოროტებას ჩაიდენდა. 

გ)  ეშმაკს დაიმორჩილებდა.  

დ) არაფერს დაიშურებდა.  

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 5. რას ნიშნავს სიტყვა „გაფცქვნილი“ ?  

 

ა)  გაღატაკებულს.  

ბ)  გათავხედებულს.   

გ)  გაგულისებულს. 

დ) გაქნილს. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 6. რა მხატვრული საშუალებაა: „დედოფალასავით თვალებფოფინა“ ?  

 

ა)  ალუზია.   

ბ)  გაპიროვნება. 

გ)  შედარება.  

დ) ჰიპერბოლა. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 7. რას ნიშნავს მოცემულ კონტექსტში სიტყვა „მიაჩეჩა“ ?  

 

ა)  ნაჩქარევად მიჰყიდა.  

ბ)  დროებით მიაბარა. 

გ)  უანგაროდ გადასცა.  

დ) ძვირი დაუფასა. 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 8. რა იყო მარგარიტას დანაღვლიანებისა და განმარტოების მიზეზი? 

 

ა)  ერთიანად შეძრა უცნობი მხატვრის უჩვეულო საჩუქარმა და ქცევამ.    

ბ)  მიხვდა, რომ  ასეთ გემოვნებიან ადამიანს ვერასოდეს შეხვდებოდა. 

გ)  შეწუხებული იყო აბეზარი თაყვანისმცემლების ზედმეტი ყურადღებით. 

დ) განაწყენებული იყო, რადგან მხატვარი პირადად არ მივიდა მის გასაცნობად. 

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 9. რომელ ფრაზაშია გამოყენებული ჰიპერბოლა?  

 

ა)  „დიდის მოწიწებით თავისთან იწვევდა“. 

ბ)  „კიდევ ერთი დასტა დაისვა და ქეიფი განაახლა“. 

გ)  „ფიროსმანი ცას შესწვდა სიხარულით“.   

დ) „ეტლები სასტუმროს წინ ასე ორ მწკრივად იდგნენ“. 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 10. მხატვრის რა მდგომარეობას გამოხატავს სიტყვები: „ეტლამდე ძლივს მიათრია მოწყვეტილი ფეხები“ ? 

 

ა)  ფიროსმანი შეშფოთებულია.    

ბ)  ფიროსმანი გულმოკლულია.  

გ)  ფიროსმანი განრისხებულია. 

დ) ფიროსმანი შეურაცხყოფილია. 

 

  
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 11. რა იგულისხმება სიტყვებში: „ბავშვის თვალებივით მეტყველი სურათები“ ? 

 

ა)  ბავშვების სურათები. 

ბ)  ფიროსმანის ნახატები.  

გ)  მარგარიტას პორტრეტები.  

დ) ორთაჭალის ბაღები. 
 

 

 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

ყურადღებით გაეცანით დავალების პირობას. 

ჩამოაყალიბეთ თქვენი აზრი ნათლად, მკაფიოდ და დასაბუთებულად, არგუმენტები გაამყარეთ სათანადო მაგალითებით. 

მსჯელობა უნდა იყოს ლოგიკურად გამართული და აბზაცებით დანაწევრებული. შეარჩიეთ შესაბამისი სტილი. დაიცავით 

სალიტერატურო ენის ნორმები. 

ნაშრომი შესრულებული უნდა იყოს გასაგები (გარკვეული) ხელწერით. ის მონაკვეთები, რომელთა ამოკითხვაც 

გაძნელდება, შეფასებისას მხედველობაში არ იქნება მიღებული. 

გაითვალისწინეთ:  
ნაშრომი არ გასწორდება, თუ თქვენი მსჯელობა შემოიფარგლება ოთხი-ხუთი წინადადებით. 
ნაშრომი, რომლის მოცულობა არ აღემატება 150 სიტყვას, ენობრივი თვალსაზრისით არ შეფასდება. 

 
 

 

(34) 12. ცნობილი ადამიანების ცხოვრებას ხშირად ხალხი საკუთარი ფანტაზიით ამდიდრებს. 

  

           იმსჯელეთ, როგორაა წარმოჩენილი მოცემულ ტექსტში ეს საკითხი და რამდენად აქტუალურია იგი. 

